
					ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਚਮਕਦਾ ਹਥਿਆਰ ਹਥ ਵਿਚ ਫੜੀ ਤੰਬੂ ਵਲ ਆ ਰਿਹਾ ਹੈ। ਹਮਲਾਆਵਰ ਦੇ ਔਣ ਤੋਂ ਪਹਿਲਾਂ ਹੀ ਉਸ ਨੇ ਨਾਦਰ ਨੂੰ ਜਗਾ ਦਿਤਾ। ਹਮਲਾ ਕਰਨ ਵਾਲਾ ਨਠ ਗਿਆ, ਪਰ ਬਾਹਿਰ ਜਾ ਕੇ ਵੇਖਣ ਤੋਂ ਪਤਾ ਲਗਾ, ਕਿ ਤੰਬੂ ਦੇ ਬਾਹਰਵਾਰ ਪਹਿਰੇਦਾਰਾਂ ਦੀਆਂ ਲਾਸ਼ਾਂ ਸਿਸਕ ਰਹੀਆਂ ਹਨ। ਨਾਦਰ ਦੇ ਦਿਲ ਵਿਚ ਸਤਾਰਾ ਲਈ ਇਸ ਵਾਕਿਆ ਮਗਰੋਂ ਹੋਰ ਵੀ ਇਜ਼ਤ ਵਧ ਗਈ।
ਨਾਦਰ ਸ਼ਾਹ ਹਰਾਤ ਪੁਜਾ, ਤਾਂ ਉਸ ਨੂੰ ਪਤਾ ਲਗਾ ਕਿ ਉਸ ਦਾ ਨੌਜਵਾਨ ਪੁੱਤ੍ਰ ਸ਼ਾਹਜ਼ਾਦਾ ਰਜ਼ਾ ਖਾਨ ਅਗੋਂ ਮਿਲਣ ਆ ਰਿਹਾ ਹੈ। ਨਾਦਰ ਸ਼ਾਹ ਦੀ ਗੈਰ ਹਾਜ਼ਰੀ ਵਿਚ ਪੂਰੇ ਦੋ ਸਾਲ ਈਰਾਨ ਦੀ ਵਾਗ ਡੋਰ ਬੜੀ ਸਿਆਣਪ ਨਾਲ ਸ਼ਾਹਜ਼ਾਦੇ ਨੇ. ਸੰਭਾਲ ਰਖੀ ਸੀ, ਜਿਸ ਤੋਂ ਨਾਦਰ ਸ਼ਾਹ ਬੜਾ ਖੁਸ਼ ਸੀ। ਜਿਉਂ ਜਿਉਂ ਵਕਤ ਗੁਜ਼ਰਦਾ ਗਿਆ, ਦੋਹਾਂ ਪਿਓ ਪੁਤਰਾਂ ਦੇ ਦਿਲ ਵਿਚ ਇਕ ਦੂਜੇ ਸਬੰਧੀ ਸ਼ਕ ਪਕੇ ਹੁੰਦੇ ਗਏ। ਨਾਦਰ ਸ਼ਾਹ ਨੂੰ ਖਿਆਲ ਹੋਇਆ ਕਿ ਕਿਧਰੇ ਉਸ ਦਾ ਬੇਟਾ ਦੋ ਸਾਲ ਦੀ ਆਜ਼ਾਦੀ ਮਗਰੋਂ ਉਸ ਨੂੰ ਰੁਕਾਵਟ ਨਾ ਸਮਝਦਾ ਹੋਵੇ। ਉਧਰ ਰਜ਼ਾ ਖਾਨ ਸੋਚ ਰਿਹਾ ਸੀ ਕਿ ਉਸਦੇ ਪਿਓ ਦੀ ਵਾਪਸੀ ਤੇ ਉਸਦੀ ਆਜ਼ਾਦੀ ਗੁਲਾਮੀ ਵਿਚ ਬਦਲ ਜਾਵੇਗੀ ਤੇ ਆਮ ਨੌਕਰਾਂ ਵਾਂਗ ਉਸ ਨੂੰ ਵੀ ਬਾਦਸ਼ਾਹ ਦੇ ਹਰ ਇਸ਼ਾਰੇ ਪੁਰ ਚਲਣਾ ਪਵੇਗਾ। ਸਤਾਰਾ ਨੂੰ ਬਦਗੁਮਾਨੀ ਦਾ ਪਤਾ ਲਗ ਗਿਆ, ਉਹ ਦੋਹਾਂ ਪਿਓ ਪੁੱਤ੍ਰ ਵਿਚ ਦੁਸ਼ਮਣੀ ਨਹੀਂ ਸੀ ਵੇਖ ਸਕਦੀ। ਉਸ ਨੇ ਨਾਦਰ ਨੂੰ ਸਮਝਾਣਾ ਚਾਹਿਆ, ਪਰ ਨਾਦਰ ਇਸ ਨਾਲ ਵਧੇਰੇ ਨਾਰਾਜ਼ ਹੋ ਗਿਆ। ਉਸ ਨੂੰ ਇਕ ਹੋਰ ਸ਼ਕ ਨੇ ਆ ਦਬਾਇਆ। ਸਤਾਰਾਂ ਕਿਧਰੇ' ਉਸਦੇ ਨੌਜਵਾਨ ਪੁਤ੍ਰ ਤੇ ਨਾ ਰੀਝ ਗਈ ਹੋਵੇ?
ਇਹ ਸ਼ੀਰਾਜ਼ੀ ਲਈ ਬਦਲਾ ਲੈਣ ਦਾ ਸੁਨਹਿਰੀ ਮੌਕਿਆ। ਸੀ। ਉਹ ਨਾਦਰ ਨੂੰ ਜਾ ਕੇ ਮਿਲੀ ਤੇ ਕਈ ਚਿਕਨੀਆਂ ਚੋਪੜੀਆ

-੧੪੨-












[image: ]

[image: ]

"https://pa.wikisource.org/w/index.php?title=ਪੰਨਾ:ਪ੍ਰੀਤ_ਕਹਾਣੀਆਂ.pdf/142&oldid=74239" ਤੋਂ ਲਿਆ


					ਸ਼੍ਰੇਣੀ: 	ਗਲਤੀਆਂ ਲਾਈਆਂ




				

			
			
		

		
			

		 ਇਸ ਸਫ਼ੇ ਵਿੱਚ ਆਖ਼ਰੀ ਸੋਧ 31 ਜੁਲਾਈ 2019 ਨੂੰ 16:05 ਵਜੇ ਹੋਈ।
	ਇਹ ਲਿਖਤ  ਕ੍ਰਿਏਟਿਵ ਕਾਮਨਜ਼ ਐਟਰੀਬਿਊਸ਼ਨ-ਸ਼ੇਅਰਅਲਾਈਕ ਲਸੰਸ ਤਹਿਤ ਉਪਲਬਧ ਹੈ;
ਹੋਰ ਸ਼ਰਤਾਂ ਲਾਗੂ ਹੋ ਸਕਦੀਆਂ ਹਨ।
ਹੋਰ ਜਾਣਕਾਰੀ ਲਈ
ਵਰਤੋਂ ਦੀਆਂ ਸ਼ਰਤਾਂ ਵੇਖੋ

